
 

Publicaziuns dalla vischnaunca, jamna 47 

 
Elecziuns regiunalas e votaziun communala 
 
L’urna principala en casa communala ei aviarta sco suonda: 
 

Venderdis, ils 25-11-2011, 16.00–17.15 
Sonda, ils 26-11-2011, 18.30–19.30 
Dumengia, ils 27-11-2011, 9.00–11.00 

 
A Segnas vegn buca pli exponiu in’urna. La suprastonza dil vischinadi stat bugen a disposiziun als 
vischins da Segnas per dar sclariment davart il votar a scret. 
 
La documentaziun da votar duess mintga votant(a) haver obteniu. Cass cuntrari san ins s’annunziar 
immediatamein, denton sil pli tard entochen venderdis, ils 25 da november 2011 allas 17.00 tier 
l’administraziun communala (tel. 081 920 36 36). 
 
Las candidatas ed ils candidats per las elecziuns regiunalas ch’ein annunziai tier la Regiun Surselva 
vegnan publicai ils 25 da november 2011 els fegls ufficials dalla Surselva. Plinavon ein els d’anflar sin 
la pagina d’internet www.regiun-surselva.ch. 
 
Levgiament da votar 
 
Mintga votant(a) ha la pusseivladad da dar giu sia vusch a scret. En gliez mument sto el/ella observar 
il suandont: 
 
1. Emplenir ora ils cedels da votar e metter quels en la cuviarta da votar e serrar giu ella. 
2. Metter la cuviarta da votar ensemen cun il certificat dil dretg da votar suttascret en la cuviarta, cun 
    la quala Vus haveis obteniu la documentaziun da votaziun. 
3. La cuviarta ch’ei adressada all’administraziun communala saveis Vus tarmetter cun posta (suppli 
    cau da francar) ni directamein fierer en la scaffa da brevs dalla casa communala. 
 
Ils cedels da votar ston esser sil pli tard la sonda, ils 26 da november 2011 allas 12.00 tier 
l’administraziun communala. Il certificat dil dretg da votar ei da suttascriver. Senza Vossa sutta-
scripziun cun agen maun ei la votaziun nunvaleivla. 
 
Suprastonza communala Disentis/Mustér 
 

 
 
Center da sport e cultura 
 
Ils 27 da november 2011 han votantas e votants da decider davart la sanaziun dil Center da sport e 
cultura. El decuors dils davos decennis ei quel daventaus in impurtont liug da sentupada per zun diffe-
rents arranschaments. Il Center da sport e cultura ei d’eminenta muntada per Mustér e per la regiun 
sco liug da sport e cultura e sco destinaziun turistica.  
 
Sch’ins vul mantener quella purschida attractiva, drova ei ussa ina renovaziun dils stabiliments. 
Perquei recamonda il cussegl da vischnaunca – en concordanza cun la suprastonza communala – a 
vischins e vischinas da conceder il credit per la sanaziun necessarias dils stabiliment dil Center da 
sport e cultura.  
 
Cussegl da vischnaunca 
 

 
 
Tagliar caglias e plontas 
 
Tenor art. 75, al. 4 dalla lescha da baghegiar astgan plontas buca disturbar la vischinonza ni la 
segirtad publica. Per liung dallas vias publicas e privatas sco era sendas ein tuttas caglias e plontas 
da tagliar anavos, aschia che nuot survarga il cunfin (era buca suenter ch’ei ha neviu). 

Quellas lavurs ston esser finidas sil pli tard entochen la fin da november 2011. En cass che las 
caglias e plontas vegnan buca tagliadas anavos enteifer il termin fixau, vegnan quellas lavurs 
exequidas entras il survetsch tecnic dalla vischnaunca cun adossar ils cuosts als proprietaris. 
 
Disentis/Mustér, november 2011 
Uffeci da baghegiar Disentis/Mustér 
  

 
 
Seivs mobilas per la pasculaziun 
 
Tenor art. 75, al. 1 dalla lescha da baghegiar ston seivs mobilas vegnir allontanadas immediat suenter 
la pasculaziun. En quei senn ston tuttas seivs per la pasculaziun vegnir allontanadas entochen ils 30 
da november 2011. Quei vala era per seivs da gatter. 
 
Aschinavon che las seivs vegnan buca allontanadas enteifer il termin indicau, vegnan quellas tenor 
basegns allontanadas sin donn e cuost dils proprietaris. 
 
Disentis/Mustér, november 2011 
Uffeci da baghegiar Disentis/Mustér 
 

 
 
Controlla da habitonts 
Naschientschas 
 

Eduardo Campos Silva, naschius ils 5 da november 2011, fegl da Rosabela Goncalves 
Campos e Filipe Roberto da Silva. 
 
Nino Eliano Dermon, naschius ils 16 da november 2011, fegl da Marisa e Toni Dermon-
Möckli. 

 
 

 
Vischinadi d’Acletta: Radunonza ordinaria 
 

Dumengia, ils 27 da november 2011 
allas 13.15 el hotel «Péz Ault». 

 
Tractandas: 
 
1. Beinvegni 
2. Elecziun da dus dumbravuschs 
3. Prelecziun ed approbaziun dils protocols 
4. Rapport annual dil president 
5. Quen e rapport dils revisurs 
6. Program da lavur 
7. Varia 
 
Naven dallas 14.00 ei previu in suentermiezdi da jass/troccas (mira annunzia). 
 
Cordialmein envida la suprastonza dil vischinadi Acletta 
 
Suentermiezdi da jass e troccas 
 
Nus envidein tut(ta)s convischin(a)s ad in suentermiezdi da divertiment da jass e troccas dumengia, 
ils 27 da november 2011 e quei naven dallas 14.00 entochen ca. allas 17.00 ell’ustria .Péz Ault. Ei 
vegn offeriu in pign refrestg. 
 
La suprastonza dil vischinadi d’Acletta 

Vischinadi Funs-Clavaniev 
Invit alla radunonza generala 
 

Venderdis, ils 25 da november 2011 
allas 20.15 el hotel «Cucagna». 

 
Tractandas: 
 
1. Beinvegni 
2. Elecziun d’in dumbravuschs 
3. Prelecziun ed approbaziun dil protocol dils 26 da november 2010 
4. Rendaquen e rapport dils revisurs 
5. Rapport annual dalla president 
7. Fixar la taxa annuala 
8. Elecziuns 
9. Program da lavur 
10. Varia 
 
Cordialmein envida la suprastonza 
 

 
 
Vischinadi Segnas/Mompé Tujetsch 
Radunoza generala 
 

Dumengia, ils 11 da december 2011 
allas 20.15 ell’ustria «Cresta» a Segnas. 

 
Tractanda speciala: elecziun delegau Mompé Tujetsch  
 
Cordialmein envida la suprastonza 
 
Suenter la radunonza dil vischinadi ha liug la radunonza dalla cascharia e dil fuorn Segnas. 
 

 
 
Apparats d’udida 
 
Gliendisdis, ils 28 da november 2011 saveis Vus schar schubergiar e regular Vies apparat d’udida 
en Casa da tgira Sursassiala a Mustér e Curaglia: 
 

a Mustér naven dallas 14.00 tochen ca. las 15.15 
a Curaglia naven dallas 15.30 tochen ca. las 16.30 

 
L’uniun Pro Audito Chur, cun Arthur Jacomet fa quei survetsch per tuts interessents gratuitamein. 
 
Cordial invit Casa da tgira Sursassiala 
 

 
 
Uniun samaritana Mustér 
 
L’acziun da spender saung per donaturas e donaturs dallas vischnauncas da Medel e Mustér ha liug: 
 

Gliendisdis, ils 28 da november 2011 dallas 18.00–20.00 en halla Cons. 
 

Nus engraziein grondamein per quei bien survetsch en favur da malsauns e disgraziai e sperein a ina 
stedia participaziun. 
 
Cordial beinvegni Uniun samaritana Mustér 

Sontgaclau a Segnas 
 
Sontgaclau viseta las casadas da Segnas ed Acletta. 
 

Sonda, ils 3 da december 2011 denter las 17.00 e las 22.00. 
Allas 23.00 vegn prelegiu igl oremus en l’ustria Crestas. a Segnas. 

 
Per che Sontgaclau stoppi buca star avon escha serrada, supplichescha el da communicar sch’el 
astga vegni a far ina viseta cun in per cuortas indicaziuns. Las annunzias san vegnidas termessas a la 
suondonta adressa: 
 

Carlo Monn 
president UG Segnas-Acletta 
Via Cuoz-sut 4 
7186 Segnas 

 
ni per e-mail: carlomonn@hotmail.com. 
 
Cordial engraziament ed in bi temps da Nadal giavischa a Vus l’uniun da giuventetgna Segnas-Acletta 
 

 
 
Uniun da dunnas Mustér 
Sontgaclau viseta ils seniors 
 

Dumengia, ils 4 da december 2011 
allas 13.30 en halla Cons 

 
Cun grond plascher envidein nus tut ils convischins e las convischinas da 60 onns ensi alla fiasta 
tradiziunala da Sontgaclau. Cun in pign program, viseta dil Sontgaclau ed in puschegn lein nus por-
scher a Vus in per emperneivlas uras en cumpignia. 
 
Nus selegrein da passentar ensemen cun Vus in bi suentermiezdi. 
 
Cordialmein envida Uniun da dunnas Mustér 
 

 
 
Finiastras d’advent 
 
Las finiastras d’advent vegnan aviartas uonn a Salaplauna e contuorn.  
 
Ellas glischan entochen ils 8-1-2012 mintgamai dallas 17.00–22.00. Bien divertiment. 
 
Center sursilvan d’agricultura 
 

 
 
Cinema per affons 
 
Mesjamna, ils 21-12-2011 allas 15.30 cinema per affons. Ei vegn mussau in film da Nadal.  
 
Localitad: Center sursilvan d’agricultura a Mustér. www.agricultura.ch. 
 

 
 
Uniun da dunnas Medel 
 
Cuors aunghel da gep mira sut Medel! 

Ludoteca Mustér 
 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 
 
Uras d’avertura/Öffnungszeiten: 
 
Gliendisdis/Montag:  18.30–20.00 
Gievgia/Donnerstag:  16.00–17.30 
Venderdis/Freitag:     18.30–20.00 
 

 
 
Biblioteca populara Mustér 
 
Liug: Casa da scola, tel. 081 947 52 90, biblioteca@disentis.ch  
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. 
 
 
Per e-mail saveis Vus reservar ina ni pliras medias ed enteifer 5 dis retrer ad emprest ellas en bibli-
oteca populara. 
 
 

La biblioteca ei aviarta: 
Gliendisdis 18.30–20.00 uras 
Mardis 13.30–15.00 uras 
Gievgia 16.00–17.30 uras 
Venderdis 18.30–20.00 uras 

 
 
Nies motto: Leger . . . tedlar . . . mirar . . . ! 
 
Nus selegrein da mintga viseta. 
Biblioteca populara Mustér 
 

 
 
 

 


